
禅師弘済者、百済国人也、当百済乱時、備後国三谷郡大領之先祖、為救百済、遣軍旅時、発

誓願言、若平還来、為諸神祇、造立伽藍、起多諸寺、遂免災難、即請禅師、相共還来、造三

谷寺、其禅師所造立伽藍及諸寺、道俗観之、共為欽敬、禅師為造尊像、上京売財、既買得金

丹等物、還到難破之津、時海辺人、売大亀四口、禅師勧人、買而放之、即借人舟、将童子二

人、共乗度海、日晩夜深、舟人起欲、行到備前骨嶋之辺、取童子等、擲入海中、然後告禅師

云、応速入海、師雖教化、賊猶不許、於玆発願、而入海中、水及腰時、以石当脚、其暁見之、

亀負之矣、其備中浦、海辺其亀、三領而去、疑是放亀報恩乎、于時賊等六人、其寺売金丹、

檀越先量過価、禅師後出見之、賊等忙然、不知退進、禅師憐愍、不加刑罰、造仏厳塔、供養

已了、後住海辺、化往来人、春秋八十有余而卒、畜生猶不忘恩、返報恩、何況哉人而忘恩乎、 


